
భోజరాజీయము ఆశ్వా. 1











		
స్రుక్క, సమస్తజనంబులు

మ్రొక్క, దిశలు వెలుఁగ భాస్కరుఁడు పొడతెంచెన్.

	వ.	
అప్పు డప్పుడమిఱేఁడు యథోచితకృతప్రాతరనుష్ఠానుండై యమ్మునిశ్రేష్టు

నకు నెదురు సూచుచుండె నంత.

	క.	
తొలునాఁ డవ్విభు నచ్చో

నిలిపి చనినయోగిరూప నీరజనాభుం

డెలమి దళుకొత్త లక్ష్మీ

లలనాసహశయనకేళిలాలసగతులన్.

	చ.	
చెలఁగుచు రంగధామమును జెంది విభావరి పుచ్చి, వేఁకువన్

వెడలి ప్రయాగ కేఁగి సురనిమ్నగయందుఁ బ్రభాతకృత్యముల్

సలిపి, నృపాలుపాలికిఁ దలంచినమాత్రన వచ్చెఁ గ్రేపుపై

నొలపినమక్కువన్ సురభి యుద్దవడిం బఱతెంచువాడ్పునన్.

	వ.	
ఇట్లు చనుదెంచి యతని యవయవంబులయందుఁ దన పాదరేణువు చమరి

యరోగదేహుండవు గమ్మని యనుగ్రహించిన.

	క.	
తొడిగినకుప్పస మూడ్చిన

వడువున నా రాజు మేన వపియించినయా

కడిఁదిరుజ లెల్లఁ బాసిన

నొడ లొప్పె సువర్ణహేతి నుజ్జ్వల మగుచున్.

	చ.	
కమలము నాచు వెల్వడి వికాసము నొందినయట్లు, మించుట

ద్దము తెర పుచ్చినట్టులు, సుధాకరబింబము కందు వాసిన

ట్లమరినకాంతి నొప్పె విగతామయభావ మెలర్ప; నమ్మహీ

రమణుని నెమ్మొగంబు రుచిరం బగు నేత్రమరీచు లొప్పఁగన్.

	క.	
తనమేను తాఁ గనుంగొని

మనమున నాశ్చర్యరసనిమగ్నుం డగుచున్

జనపతి ప్రహృష్టమతి న

మ్మునిపతికి బహప్రణామములు దగఁ జేసెన్.

	వ.	
అప్పు డమ్మునీంద్రుండు.

"https://te.wikisource.org/w/index.php?title=పుట:Bhoojaraajiiyamu.pdf/85&oldid=371066" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 31 అక్టోబరు 2021న 08:51కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

